
Iria Sobrino é arquitecta, ten xunto a Rai Calviño, que é  politólogo, 
o estudo NONCOMMON. Dedícanse, en parte, ao urbanismo e á ase-
soría ás  administracións locais e estatais sobre novas formas de 
ocupación urbana. A rehabilitación, entendida como unha segunda 
oportunidade para os edificios e os tecidos urbanos, fía toda a súa 
investigación e proposta que abarca desde o patrimonio industrial 
á creatividade popular contemporánea, pasando pola rehabilitación 
de chans industriais informais ou a rehabilitación arquitectónica inte-
gral. Hai anos que está a acabar a súa tese sobre as estruturas lixei-
ras populares efémeras, os galpóns, a través do debuxo e da análise 
da historia da arte e a arquitectura, desde o aduaneiro Rousseau ata o 
Fluxus e a teoría do accidente, propón unha visión pola cal nin o po-
bre é tan conciso nin o casual está exento de valor conceptual. Se che 
apetece coñecer máis, escribe desde hai anos neste blogue no que 
podedes atopar as súas pezas e propostas, colaboracións artísticas 
e reflexións sobre o urbanismo aplicado á vida.

